
Azərbaycanın müasir nəqliyyat sisteminin təşkili və inkişafı 

Xülasə 

        Müasir dövrdə nəqliyyat sistemi ölkənin iqtisadi inkişafının, sosial rifahının və dayanıqlı 

urbanizasiya strategiyasının əsas tərkib hissələrindən biridir. Azərbaycan coğrafi mövqeyinə 

görə beynəlxalq nəqliyyat dəhlizlərinin kəsişməsində yerləşir və bu, ölkənin nəqliyyat 

infrastrukturunun modernləşdirilməsini və səmərəli idarə olunmasını tələb edir. Dövlət 

tərəfindən həyata keçirilən genişmiqyaslı islahatlar və investisiya layihələri Azərbaycanın 

logistika və tranzit mərkəzi kimi mövqeyini gücləndirməkdədir. Eyni zamanda, şəhər 

nəqliyyatında ağıllı texnologiyaların tətbiqi və ekoloji cəhətdən təmiz nəqliyyat həllərinin 

genişləndirilməsi, nəqliyyat sektorunun innovativ və dayanıqlı inkişafını zəruri edir. Tədqiqatın 

əsas məqsədi Azərbaycanın müasir nəqliyyat sisteminin təşkili və inkişaf tendensiyalarını təhlil 

etmək, mövcud problemləri və perspektivləri müəyyənləşdirməkdir. Burada nəqliyyat 

sektorunda həyata keçirilən dövlət siyasəti, rəqəmsal texnologiyaların inteqrasiyası, yol 

infrastrukturunun modernləşdirilməsi və yaşıl nəqliyyat konsepsiyası kimi məsələlərə diqqət 

yetirilir. Həmçinin beynəlxalq təcrübənin Azərbaycan üçün adaptasiya imkanları və ölkənin 

tranzit potensialının genişləndirilməsi perspektivləri nəzərdən keçirilir. Tədqiqatın aparılması 

üçün bu kimi metodlardan istifadə olunmuşdur: kompilyativ təhlil, statistik analiz, müqayisəli 

təhlil və keyfiyyət və ekspert yanaşması. Bu metodoloji yanaşma Azərbaycanın nəqliyyat 

sistemində mövcud olan inkişaf meyllərini obyektiv qiymətləndirməyə və gələcəkdə sektorda 

tətbiq oluna biləcək strateji həlləri təklif etməyə imkan verir. Tədqiqatın əsas elmi yeniliyi 

nəqliyyat sektorunun müasir inkişaf xüsusiyyətlərinə yeni yanaşmalar əsasında baxmaq, 

rəqəmsal nəqliyyatın inkişaf təcrübələrini - qlobal yanaşmalar və texnoloji innovasiyalar 

əsasında dəyərləndirməklə, ölkəmizin nəqliyyat sektorunun inkişafı ilə bağlı fikirlər irəli 

sürməkdən ibarətdir. 

       Açar sözlər: nəqliyyat sektoru, rəqəmsal texnoılogiyalar, infrastuktur sistemi, logistika 

xidmətləri  

Organization and development of the modern transport system of Azerbaijan 

Abstract 

        In the modern era, the transportation system is an essential component of a country's economic 

development, social well-being, and sustainable urbanization strategy. Due to its geographical 

location, Azerbaijan is situated at the crossroads of international transport corridors, necessitating the 

modernization and efficient management of the country’s transport infrastructure. Large-scale 

reforms and investment projects implemented by the government strengthen Azerbaijan’s position as 

a logistics and transit hub. At the same time, the introduction of smart technologies in urban transport 

and the expansion of environmentally friendly transport solutions make innovative and sustainable 

development in the transport sector inevitable. The main objective of this study is to analyze the 

organization and development trends of Azerbaijan’s modern transportation system, identifying 

existing problems and future prospects. The research examines state policies in the transport sector, 

the integration of digital technologies, road infrastructure modernization, and the concept of green 

transport. Additionally, the study explores the possibilities of adapting international experience to 

Azerbaijan and the potential expansion of the country's transit capacity. The study employs various 

methodologies, including compilative analysis, statistical analysis, comparative analysis, and 

qualitative and expert approaches. This methodological framework allows for an objective 

assessment of existing development trends in Azerbaijan’s transportation system and the proposal of 

strategic solutions that can be implemented in the future. The scientific novelty of the research lies in 

adopting new approaches to studying the modern development characteristics of the transport sector, 

evaluating digital transport development experiences based on global trends and technological 

innovations, and putting forward ideas for the advancement of Azerbaijan’s transport sector. 

      Keywords: transport sector, digital technologies, infrastructure system, logistics services. 

Организация и развитие современной транспортной системы Азербайджана 

Резюме 

        В современную эпоху транспортная система является неотъемлемой частью 

экономического развития страны, социального благополучия и устойчивой урбанистической 

стратегии. Благодаря своему географическому положению, Азербайджан находится на 

пересечении международных транспортных коридоров, что требует модернизации и 

эффективного управления транспортной инфраструктурой страны. Масштабные реформы и 

инвестиционные проекты, реализуемые государством, укрепляют позицию Азербайджана как 

логистического и транзитного центра. Одновременно с этим внедрение интеллектуальных 

технологий в городской транспорт и расширение экологически чистых транспортных 

решений делают инновационное и устойчивое развитие транспортного сектора неизбежным. 

Основная цель данного исследования – анализ организации и тенденций развития 

современной транспортной системы Азербайджана, выявление существующих проблем и 

перспектив. В работе рассматриваются вопросы государственной политики в транспортном 

секторе, интеграции цифровых технологий, модернизации дорожной инфраструктуры и 

концепции "зеленого транспорта". Кроме того, анализируются возможности адаптации 

международного опыта для Азербайджана и перспективы расширения транзитного 

потенциала страны. В исследовании применены такие методы, как компилятивный анализ, 

статистический анализ, сравнительный анализ, а также качественный и экспертный подход. 

Такой методологический подход позволяет объективно оценить существующие тенденции 

развития транспортной системы Азербайджана и предложить стратегические решения, 

которые могут быть применены в будущем. Научная новизна исследования заключается в 

новом подходе к изучению современных особенностей развития транспортного сектора, 

оценке опыта развития цифрового транспорта на основе глобальных подходов и 

технологических инноваций, а также выдвижении предложений по развитию транспортного 

сектора Азербайджана. 

       Ключевые слова: транспортный сектор, цифровые технологии, инфраструктурная 

система, логистические услуги. 

       

         Giriş 

        Azərbaycanın coğrafi mövqeyi, ticarət həcmlərinin müntəzəm artırılmasına imkan yaradır. 

Ölkənin logistika infrastrukturu daimi olaraq inkişaf etdirildikcə, onun regional və beynəlxalq 

ticarətdəki rolu daha da artacaqdır. Azərbaycanın həm Şərq-Qərb, həm də Şimal-Cənub 

dəhlizləri üzərindəki əlverişli coğrafi mövqeyi, ölkəmizin həm tranzit ticarətindən, həm də idxal-

ixrac əməliyyatlarından gəlir əldə etməsinə imkan verir. Hazırda yeni limanlar və dəmir yolları 

ilə bağlı bir sıra mühüm infrastruktur layihələri yekunlaşmaq üzrədir. Bu üstünlüklər və aktivlər 

nəzərə alınaraq, Azərbaycanın ərazisində intermodal və multimodal (müxtəlif nəqliyyat növlərini 

birləşdirən) logistika infrastrukturunun yaradılması, ticarət həcminin artırılmasına, tranzit 

ticarətindən daha çox dəyər əldə edilməsinə və özəl sektorun iştirak səviyyəsinin artırılmasına 

yönəlmiş bir sıra təşəbbüslər həyata keçiriləcəkdir. 

        Nəqliyyat sektorunun müasir inkişaf xüsusiyyətləri 

        Müasir dövrdə inkişaf etmiş ölkələrin dövlət siyasəti, iqtisadiyyatın müxtəlif sahələrində 

rəqəmsal iqtisadiyyatın tətbiqinə yönəlir. Rəqəmsal iqtisadiyyat yalnız müstəqil bir sahə deyil, 

həm də biznes, ticarət, logistika və istehsal modellərinin keyfiyyətcə yeni bir mərhələyə 

yüksəlməsinə şərait yaradan bir təkan mənbəyidir. O, təhsil, səhiyyə, dövlət idarəçiliyi və 

insanlara olan münasibətləri də dəyişdirərək, iqtisadiyyatın və cəmiyyətin inkişafı üçün yeni bir 

paradiqma formalaşdırır. Nəqliyyat sahəsi, sosial sektor kimi müasir texnologiyaların istifadəsi 

ilə səmərəliliyini artırır və yüksək keyfiyyətli xidmətlərin təqdim olunmasına şərait yaradır. Bu 

zaman rəqəmsal iqtisadiyyat, istifadəçilərin tələblərinə sürətlə uyğunlaşabilən və iqtisadi 

hədəfləri optimallaşdıran hazır həllər sistemləri ilə təmsil olunur. Rəqəmsal iqtisadiyyatın 

xüsusiyyətlərindən biri də böyük verilənlərin iqtisadi və sosial ehtiyaclarla birləşdirilməsidir. Bu 

da müştəri seqmentlərini genişləndirir və qeyri-ixtisaslaşmış istifadəçilər üçün daha əlverişli 

interfeyslər təqdim edir [1; 2; 3]. 

       Nəqliyyat və logistika sahəsində rəqəmsal transformasiya, böyük verilənlərin analizi, 

avtomatlaşdırılmış əməliyyatlar və müştəri yönümlü xidmətlər təqdim edərək, xidmət 

keyfiyyətini və effektivliyini artırmağa imkan verir. Rəqəmsal nəqliyyat və logistika sisteminin 

təkmilləşdirilməsi üçün texniki və texnoloji bazanın inkişafı, müştəri xidmətlərinin 

yaxşılaşdırılması və xidmətin fərdiləşdirilməsi əsas prioritetlərdən biridir. 

       Rəqəmsal nəqliyyat və logistika sisteminin inkişafı, bir neçə səviyyəni əhatə edir. İlk 

növbədə, nəqliyyat vasitələri, texniki qurğular, əlaqə xətləri və əməliyyatların 

avtomatlaşdırılmasına dair texniki bazanın inkişafı vacibdir. Bununla yanaşı, müştəri 

xidmətlərinin rəqəmsallaşdırılması və platformalar arasında qarşılıqlı əlaqənin qurulması 

müvəffəqiyyətin əsas şərtidir. Rəqəmsal nəqliyyat və logistika, təkcə iri şəhərlərdə deyil, 

həmçinin regionlarda da iqtisadi fəallığı artırmaq üçün mükəmməl bir vasitədir [16]. Bu, ölkə 

iqtisadiyyatına müsbət təsir göstərəcək, ticarət dövriyyəsini artıracaq və müştəri xidmətlərinin 

keyfiyyətini yüksəldəcəkdir. Bununla yanaşı, rəqəmsallaşma, nəqliyyat və logistika sahəsində 

daha çevik və sürətli xidmətlərin təqdim olunmasını təmin edəcəkdir. Rəqəmsallaşma prosesinin 

reallaşması bir sıra mühüm məsələləri gündəmə gətirir. Bunlar arasında xərclərin azaldılması, 

proseslərin avtomatlaşdırılması, məhsulun izlənməsi, logistik mərkəzlərinin avtomatlaşdırılması, 

rəqəmsal infrastrukturun yaradılması və müvafiq qanunvericilik dəyişiklikləri yer alır. Bu 

məsələlərin həlli üçün aşağıdakı funksiyalar həyata keçirilir [22]: 

• Əməliyyatların avtomatlaşdırılması: Yükləmə, boşaltma, qablaşdırma və məhsul transferi 

kimi əməliyyatların avtomatlaşdırılması. 

• Biznes proseslərinin inteqrasiyası: Anbar idarəçiliyi və maşınlar arasında qarşılıqlı 

əlaqənin təmin edilməsi. 

• Məlumatların təhlili: Toplanmış məlumatların işlənməsi və tətbiqi proqram təminatları ilə 

əlaqələndirilməsi. 

• Maşın öyrənmə: Müştəri ehtiyaclarını qabaqcadan proqnozlaşdırmaq üçün verilənlərin 

təhlili. 

        Azərbaycanın müasir nəqliyyat sisteminin inkişafı, rəqəmsal iqtisadiyyatın tətbiqi ilə 

əlaqəlidir və bu sahədə həyata keçiriləcək infrastruktur layihələri ölkə iqtisadiyyatının daha da 

inkişafına təkan verəcəkdir. Yeni rəqəmsal həllər, həm dövlət, həm də özəl sektor üçün daha 

sürətli və effektiv nəqliyyat və logistika xidmətlərinin göstərilməsinə şərait yaradacaqdır. 

      Rəqəmsal nəqliyyatın inkişaf Təcrübələri: qlobal yanaşmalar və texnoloji innovasiyalar 

       Rəqəmsal nəqliyyatın təşkili və inkişafı sahəsində müxtəlif ölkələrin əldə etdiyi təcrübələr 

özünəməxsus xüsusiyyətlərə malikdir. ABŞ, Almaniya, Türkiyə və digər ölkələr bu istiqamətdə 

innovativ yanaşmalar tətbiq edərək, nəqliyyat sistemlərinin səmərəliliyini və təhlükəsizliyini 

artırmağa çalışırlar. ABŞ, rəqəmsal nəqliyyat texnologiyalarının tətbiqi sahəsində qabaqcıl 

ölkələrdən biri kimi aşağıdakı sahələrdə diqqətəlayiq nailiyyətlər əldə edib [14; 16; 23]: 

• Sürücüsüz Avtomobillər və Süni İntellekt: Tesla, Waymo və digər texnologiya şirkətləri 

avtomobil sənayesində sürücüsüz nəqliyyat vasitələrinin inkişafına yönəlmiş tədqiqat və 

layihələr həyata keçirirlər. Bu yanaşma, nəqliyyat təhlükəsizliyinin artırılması və 

sistemlərin effektivliyinin yüksəldilməsi məqsədi daşıyır. 

• IoT (Internet of Things) və Böyük Məlumatların Analizi: Real vaxt rejimində trafik 

sıxlığı, sərnişin hərəkətləri və nəqliyyat axınının idarə olunmasında IoT sensorları və 

böyük məlumatların analizi mühüm rol oynayır. Bu texnologiyalar qərar qəbuletmə 

proseslərini sürətləndirir və optimallaşdırır. 

• Ağıllı Şəhər Layihələri: ABŞ-nın iri şəhərlərində tətbiq olunan “smart city” layihələri 

nəqliyyat infrastrukturunun rəqəmsallaşdırılması, ictimai nəqliyyat vasitələrinin 

optimallaşdırılması və ekoloji dayanıqlığın təmin edilməsi kimi məqsədləri güdür. 

       Avtomobil sənayesində lider olan Almaniya, rəqəmsal nəqliyyatın təşkili və inkişafı 

sahəsində aşağıdakı innovativ həllərə üstünlük verir [12; 20]: 

• Industrie 4.0 və Avtomatlaşdırma: Almaniyada sənaye 4.0 konsepsiyası çərçivəsində 

rəqəmsal texnologiyaların inteqrasiyası istehsal proseslərində və logistika zəncirlərinin 

avtomatlaşdırılmasında geniş istifadə olunur. Bu yanaşma, nəqliyyat vasitələrinin 

istehsalında və təmiri proseslərində səmərəliliyi artırır. 

• Ağıllı İnfrastruktur: Yüksək keyfiyyətli yol, dəmir yolu və yük daşımaları 

infrastrukturunun rəqəmsallaşdırılması ilə real vaxtlı trafik idarəetmə sistemləri və sensor 

texnologiyaları tətbiq olunur. Bu, sürücülərə və operatorlara dəqiq məlumatların 

çatdırılmasını təmin edir. 

• Sürücüsüz Texnologiyalar: Almaniyanın qabaqcıl avtomobil istehsalçıları, sürücüsüz 

texnologiyaların inkişafı və müasir təhlükəsizlik sistemlərinin tətbiqi istiqamətində 

mühüm addımlar ataraq, nəqliyyatın etibarlılığını artırırlar. 

      Son illərdə rəqəmsal nəqliyyatın təşkili və inkişafında mühüm irəliləyişlər əldə edən 

Türkiyənin təcrübəsi aşağıdakı sahələrdə özünü göstərir [11]: 

• Elektron Bilet və Ödəniş Sistemləri: Böyük şəhərlərdə tətbiq olunan elektron bilet və 

mobil ödəniş platformaları sərnişin hərəkətinin asanlaşdırılması və xidmət keyfiyyətinin 

yüksəldilməsinə yönəlib. 

• Ağıllı Şəhər Layihələri: İstanbul, Ankara və digər iri şəhərlərdə mobil tətbiqlər, real 

vaxtlı məlumat sistemləri və trafik idarəetmə proqramları vasitəsilə yol hərəkətinin 

optimallaşdırılması həyata keçirilir. 

• Logistika və Yük Nəqliyyatı: Türkiyənin strateji mövqeyi rəqəmsal platformaların 

logistik əməliyyatlarda tətbiqinə imkan yaradır. Bu yanaşma nəqliyyatın izlənilməsi, 

inventarın idarə olunması və planlaşdırma proseslərinin avtomatlaşdırılmasına töhfə 

verir. 

      Qlobal arenada rəqəmsal nəqliyyatın inkişafı sahəsində bir sıra ölkələr özünəməxsus 

yanaşmalar tətbiq edirlər [8; 18; 21]: 

http://www.es-journal.az/

• Yaponiya və Cənubi Koreya: Bu ölkələr yüksək sürətli dəmir yolları, ağıllı nəqliyyat 

sistemləri və IoT texnologiyalarının tətbiqi ilə real vaxtlı məlumat axını və süni 

intellektin inteqrasiyasını həyata keçirir, beləliklə səmərəlilik və təhlükəsizlik təmin 

olunur. 

• Sinqapur: Şəhər planlaması və müasir texnologiyaların birləşməsi sayəsində, elektron 

nəqliyyat xidmətləri, real vaxtlı trafik monitorinqi və ağıllı sensor şəbəkələri sərnişinlərə 

yüksək keyfiyyətli xidmət göstərməyə imkan verir. 

• İsveç: Avtomobil sənayesi və sürücüsüz texnologiyaların inkişafı ilə yanaşı, ekoloji 

dayanıqlığa yönəlmiş layihələr rəqəmsal nəqliyyatın təşkili üçün əhəmiyyətli nümunə 

təşkil edir. 

       Rəqəmsal nəqliyyatın təşkili və inkişafı, qlobal iqtisadiyyatın və ictimai həyatın prioritet 

sahələrindən biridir. ABŞ, Almaniya və Türkiyə kimi ölkələrin təcrübələri göstərir ki, texnoloji 

infrastrukturun gücləndirilməsi, süni intellekt və IoT kimi qabaqcıl texnologiyaların tətbiqi, ağıllı 

şəhər layihələri və real vaxtlı məlumat idarəetməsi nəqliyyat sistemlərinin səmərəliliyini və 

təhlükəsizliyini əhəmiyyətli dərəcədə artırır. Eyni zamanda, Yaponiya, Cənubi Koreya, Sinqapur 

və İsveç kimi ölkələrin əldə etdiyi nailiyyətlər, qlobal tendensiyaların və texnoloji 

innovasiyaların rəqəmsal nəqliyyat sahəsinə inteqrasiyasının vacibliyini vurğulayır. Bu 

təcrübələr, gələcəkdə daha inteqrasiya olunmuş, etibarlı və davamlı nəqliyyat həllərinin 

yaradılması üçün zəmin yaradır və həm dövlət, həm də özəl sektor arasında sıx əməkdaşlığın 

vacibliyini ön plana çıxarır. 

       Dövlətlərin rəqəmsal nəqliyyatın inkişaf strategiyaları 

       Hazırkı dövrdə rəqəmsallaşma yalnız informasiya texnologiyalarını və süni intellekti deyil, 

həm də nəqliyyat sektorunu dərindən dəyişdirir. Dövlətlər, infrastrukturun yenilənməsi və 

xidmətlərin optimallaşdırılması məqsədilə rəqəmsal texnologiyaların tətbiqinə xüsusi diqqət 

ayırır, bu da təhlükəsizlik, səmərəlilik və ekoloji dayanıqlığın təmin edilməsində mühüm rol 

oynayır [10]. Belə yanaşmalar həm milli, həm də regional səviyyədə iqtisadi artım və həyat 

keyfiyyətinin yüksəldilməsinə töhfə verir [13; 17]. 

➢ Müasir Texnoloji İnfrastrukturun Qurulması. Rəqəmsal nəqliyyatın səmərəli fəaliyyəti 

üçün müasir texnoloji infrastrukturun yaradılması vacibdir. Bu sahədə dövlətlər aşağıdakı 

addımları atırlar: 

• Yüksək Sürətli Əlaqə Şəbəkələri və 5G: Real vaxtda məlumat ötürülməsi və emalı üçün 

genişmiqyaslı, sürətli internet infrastrukturunun qurulması prioritetdir. 

• Sensorlar və IoT Texnologiyaları: Yol hərəkəti, dəmir yolları və hava limanlarında 

yerləşdirilən sensorlar vasitəsilə nəqliyyat vasitələrinin və infrastrukturun vəziyyəti 

davamlı izlənilir və toplanan məlumatlara əsasən optimallaşdırma işləri aparılır. 

• Bulud Texnologiyalarına Əsaslanan İdarəetmə: Mərkəzləşdirilmiş idarəetmə sistemləri, 

böyük məlumat axınını toplayaraq onların təhlilini və idarə olunmasını asanlaşdırır. 

      Bu istiqamətdə dövlət büdcəsi, özəl sektor və beynəlxalq maliyyə dəstəyi ilə həyata keçirilən 

investisiyalar rəqəmsal infrastrukturun genişləndirilməsinə zəmin yaradır [9; 19]. 

➢ Hüquqi Çərçivənin və Normativlərin Yenidən Təşkili. Rəqəmsal nəqliyyatın etibarlı və 

davamlı işləməsi üçün müasir hüquqi baza və normativ tənzimləmələr tələb olunur. 

Dövlətlər bu istiqamətdə: 

• Yeni Qanunvericilik Aktlarının Qəbul Edilməsi: Məlumatların mübadiləsi, şəxsi 

məlumatların qorunması, kiber təhlükəsizlik və avtomatlaşdırılmış sistemlərin idarə 

olunması kimi sahələri tənzimləyən qanunların hazırlanmasına önəm verirlər. 

• Standartların İnkişafı və Tətbiqi: Beynəlxalq tələblərlə uyğun milli standartların 

yaradılması, rəqəmsal texnologiyaların tətbiqində vahid yanaşmanın təmin olunmasına 

xidmət edir. 

• Hüquqi-İqtisadi Əməkdaşlıq: Dövlət və özəl sektor arasında əməkdaşlığın 

gücləndirilməsi, innovativ layihələrin reallaşdırılmasına şərait yaradır və investisiya 

risklərini azaldır. 

➢ Ekoloji Dayanıqlıq və Davamlı İnkişaf. Rəqəmsal nəqliyyatın inkişaf   strategiyalarında 

ekoloji aspektlər də önəmlidir. Dövlətlər bu sahədə: 

• Yaşıl Texnologiyaların Tətbiqi: Elektrikli və hibrid nəqliyyat vasitələrinin, həmçinin 

avtonom sürüş sistemlərinin tətbiqi ilə ekoloji izlərin azaldılmasına yönəlik tədbirlər 

görürlər. 

• Enerji Səmərəliliyinin Təmin Edilməsi: Süni intellekt və real vaxt məlumat sistemlərinin 

istifadəsi ilə yanacaq sərfiyyatı və karbon emissiyalarının azalması hədəflənir. 

• İqlim Dəyişikliyi ilə Mübarizə: Qlobal iqlim razılaşmalarına uyğun addımlar atılaraq, 

ekoloji standartların yüksəldilməsi və davamlı nəqliyyat strategiyalarının 

formalaşdırılması dəstəklənir. 

       Bu yanaşmalar, həm ətraf mühitin qorunmasına, həm də iqtisadiyyatın səmərəliyinin 

artırılmasına töhfə verir. 

➢ İctimai-Özəl Tərəfdaşlıq və İnnovasiya Ekosisteminin Qurulması 

Rəqəmsal nəqliyyat sistemlərinin inkişafında dövlətin özəl sektorla əməkdaşlığı mühüm rol 

oynayır [5]: 

• Pilot Layihələr və Təcrübə Mərkəzləri: Müxtəlif regionlarda aparılan sınaq layihələri 

yeni texnologiyaların effektivliyini yoxlamağa və onların geniş tətbiqini təşviq etməyə 

şərait yaradır. 

• İnnovasiya Mərkəzləri və Texnoparklar: Dövlət tərəfindən dəstəklənən texnoloji 

inkubasiya mərkəzləri, startapların və texnoloji şirkətlərin inkişafına təkan verir. 

• Maliyyə və Vergi Təşviqləri: Özəl sektorun rəqəmsal nəqliyyat layihələrinə cəlb edilməsi 

üçün vergi güzəştləri, subsidiyalar və digər maliyyə təşviq mexanizmləri tətbiq olunur. 

       Bu addımlar, yeni texnoloji həllərin sürətlə inkişafını və səmərəli tətbiqini təmin edərək 

rəqəmsal nəqliyyatın gələcək potensialını artırır. Beləliklə, dövlətlərin rəqəmsal nəqliyyat 

sistemlərinin təşkili və inkişafı istiqamətində apardıqları tədbirlər infrastrukturun yenilənməsi, 

hüquqi bazanın müasirləşdirilməsi, ekoloji davamlılığın təmin edilməsi və innovasiya 

ekosisteminin gücləndirilməsi kimi əsas istiqamətlərdə həyata keçirilir [6]. Bu strategiyalar həm 

milli, həm də qlobal miqyasda iqtisadi artımın və sosial rifahın artırılmasına mühüm töhfə verir.  

       Azərbaycanda nəqliyyat sektorunun inkişaf səviyyəsinin qiymətləndirilməsi 

       Azərbaycanda nəqliyyat sektoru iqtisadiyyatda strateji rol oynayan sahələrdən biri kimi 

formalaşmaqda davam edir. Son illər dövlət siyasəti bu sektorun modernləşdirilməsi və 

infrastrukturunun genifləndirilməsinə yönəlib. Aşağıdakı istiqamətlərdə əhəmiyyətli nailiyyətlər 

əldə olunmuşdur [15]: 

• Yol-nəqliyyat infrastrukturu: Daxili və beynəlxalq yolların modernləşdirilməsi və 

yenidən qurulması, iqtisadiyyatın inteqrasiyası və mobilliyin artmasına təkan vermişdir. 

• Dəmir yolu sektoru: Yük və sərnişin daşımalarının səmərəliliyini artırmaq üçün yeni 

texnologiyaların tətbiqi və infrastrukturun modernləşdirilməsi aparılmışdır. 

• Hava nəqliyyatı: Hava limanlarının müasirləşdirilməsi, yeni beynəlxalq istiqamətlərin 

açılması və hava nəqliyyatının əlçatanlığının artması sektorun əhəmiyyətini daha da 

gücləndirmişdir. 

• Dəniz nəqliyyatı: Bakı limanı və digər dəniz limanlarının infrastrukturu 

təkmilləşdirilmiş, regionlararası ticarətə müsbət təsir göstərmişdir. 

• İctimai nəqliyyat: Bakı və digər iri şəhərlərdə metro xətləri və avtobus parkları 

yenilənmiş, şəhər nəqliyyatının optimallaşdırılması istiqamətində addımlar atılmışdır. 

       2015-2023-cü illər arasında Azərbaycanda nəqliyyat sektorunun makro göstəriciləri ümumi 

artım meyli göstərmişdir. Bu illər ərzində sektorun yaratdığı əlavə dəyər 2,4 dəfə, xalis mənfəət 

isə 2,5 dəfə artmışdır. Təqdim olunan qrafik göstərir ki, 2015-2023-cü illər ərzində 

Azərbaycanda nəqliyyat sektorunun makro göstəricilərində ümumi artım tendensiyası müşahidə 

olunub, lakin aralıq illərdə müəyyən dalğalanmalar da baş verib. Belə ki, 2015-ci ilə müqayisədə 

2023-cü ildə bu sektorda yaradılan əlavə dəyərin həcmi 2,4 dəfə artmışdır. Bu sektorda əldə 

olunan xalis mənfəətin həcmi isə həmin dövr ərzində 2,5 dəfə yüksəlməsi ilə müşahidə olunub 

[4; 5; 6]. 
Qrafik 1. 

Azərbaycanda nəqliyyat sektorunun əsas makro göstəricilərin inkişaf dinamikası  

(milyard manat) 

 
Mənbə: Qrafik [7] mənbəyi əsasında müəllif tərəfindən hazırlanmışdır. 

    

       Nəqliyyat sektorunda baş verən belə artımı şərtləndirən başlıca amillər bunlardır: 

• İnfrastrukturun gənişləndirilməsi: Yollar, dəmir yolları və hava limanlarının 

modernləşdirilməsi. 

• Hökumətin strategiyaları: Strateji proqramlar, investisiya təşviqləri və subvensiyalar. 

• Regional və beynəlxalq ticarətin artması: Beynəlxalq logistik kanallarının 

gücləndirilməsi. 

• Texnoloji və rəqəmsal dəyişikliklər: Sürətləndirilmiş avtomatlaşdırma prosesləri. 

• Pandemiyadan sonrakı iqtisadi bərpa: COVID-19 pandemiyasından sonra sektorda 

reabilitasiya tədbirlərinin aparılması. 

       Təqdim edilən qrafik göstərir ki, müqayisə olunan dövr ərzində nəqliyyat sektorunda çalışan 

işçilərin sayında 20%-lik artım qeydə alınmışdır. Həmçinin bu dövrdə orta aylıq əməkhaqqının 

həcmi 2,2 dəfə artmışdır [7].  
 

 

 

 

 

 

 

 

 

3,2
4,1 4,7 4,9 4,9 5,2

6,4

8,1 7,6

1,9
2,2

2,9 3,1 3,1 2,5

4,1

5,1 4,7

2015 2016 2017 2018 2019 2020 2021 2022 2023

Əlavə dəyər Xalis mənfəət  

http://www.es-journal.az/


 AMEA İctimai Elmlər Bölməsi  

Xəbərlər İqtisadiyyat Seriyası Elmi-Praktiki Jurnal  

News of the Department of Social Sciences 

ANAS Economics Series | Scientific-Practical Journal 

www.es-journal.az    
            

82 

 

Qrafik 2. 

Nəqliyyat sektorunda əmək bazarı göstəricilərinin dəyişmə tendensiyaları  

 
Mənbə: Qrafik [7] mənbəyi əsasında müəllif tərəfindən hazırlanmışdır. 

 

       Azərbaycanda nəqliyyat sektorunda əmək bazarının göstəricilərində (işçilərin sayı və 

əməkhaqqı) müşahidə olunan dəyişikliklərin başlica səbəbləri aşağıdakı amillərlə izah oluna 

bilər: 

1. Sektorun gənişlənməsi və inkişafı: Nəqliyyat infrastrukturuna edilən yatırımların artması, 

ölkənin regional və beynəlxalq ticarətdəki mövqeyinin güclənməsi sektorun inkişafına 

təkan vermişdir. Bu proses yeni iş yerlərinin yaradılmasına və işçi sayının artmasına 

səbəb olmuşdur. 

2. Texnoloji inkişaf və rəqəmsallaşma: Nəqliyyat sektorunda yeni texnologiyaların tətbiqi 

və rəqəmsallaşma prosesləri əmək məhsuldarlığını və səmərəliliyini artıraraq, daha 

yüksək ixtisaslı kadrların tələbini yüksəltmişdir. Bu isə orta aylıq əməkhaqqının 

artmasına təsir göstərmişdir. 

3. Dövlət siyasəti və investisiya dəstəyi: Hökumətin nəqliyyat sektoruna yönəlik islahat və 

investisiya proqramları iş yerlərinin artmasına, əmək şəraitinin yaxşılaşmasına və nəticə 

etibari ilə əməkhaqqının yüksəlməsinə şərait yaratmışdır. 

4. Ümumi iqtisadi inkişaf və inflyasiya: Ümumi iqtisadi artım və inflyasiya faktorları 

əməkhaqqı göstəricilərinin yüksəlməsinə təsir edən əsas amillərdəndir. Bu proses 

işçilərin alım gücünün qorunmasını təmin etməklə yanaşı, sektorun rəqabət qabiliyyətini 

də artırmışdır. 

5. Pandemiya dövrü və sonrası bərpa tədbirləri: COVID-19 pandemiyasının yaratdığı 

çətinliklərə baxmayaraq, post-pandemiya dövründə həyata keçirilən iqtisadi bərpa 

tədbirləri sektorun dinamizmini artırmışdır. Bu isə yeni iş yerlərinin yaradılmasına və 

əməkhaqqının artmasına müsbət təsir göstərmişdir. 

       Bu faktorların birgə təsiri nəticəsində, 2015-2023-cü illər ərzində nəqliyyat sektorunda 

işçilərin orta illik sayında nisbətən sabit, lakin davamlı artım müşahidə olunmuşdur. Bununla 

yanaşı, əməkhaqqı göstəricilərində daha sürətli və əhəmiyyətli yüksəliş qeydə alınmışdır. Bu 

tendensiya sektorun müasir tələblərə uyğunlaşdığını və yüksək ixtisaslı kadrların cəlb edildiyini 

nümayiş etdirir. Təqdim olunan göstəricilərə əsasən, 2015-ci illə müqayisədə 2023-cü ildə ölkə 

iqtisadiyyatında nəqliyyat sektorunun göstəricilərində müəyyən dəyişikliklər müşahidə 

olunmuşdur. Bu dövr ərzində ölkədə yaradılan əlavə dəyərdə nəqliyyat sektorunun payı 0,2% 

artmışdır ki, bu da sektorun ümumi iqtisadi proseslərdə iştirakının bir qədər gücləndiyini 

göstərir. Eyni zamanda, həmin dövrdə sektorun iqtisadiyyatda olan payı aşağıdakı istiqamətlər 

üzrə nəzərəçarpacaq artım nümayiş etdirmişdir [7]: 

• Xalis mənfəət üzrə – 9% artım, 

• İşçilərin orta illik sayı üzrə – 0,3% artım, 

• Əsas kapitala yönəldilən investisiyalar üzrə – 11,6% artım. 

• Müvafiq dövrdə yalnız əsas fondların həcmi 1,4% azalmışdır.  
Qrafik 3. 

Azərbaycan iqtisadiyyatında nəqliyyatın xüsusi çəkisi (%) 

 
Mənbə: Qrafik [7] mənbəyi əsasında müəllif tərəfindən hazırlanmışdır. 

 

       Ölkənin nəqliyyat sektorunda müşahidə olunan bu dəyişikliklər aşağıdakı əsas baxışları irəli 

sürməyə imkan verir: 

1. Nəqliyyat sektorunun gəlirliliyi artmışdır: Xalis mənfəətin artması nəqliyyat sahəsində 

sərf olunan resursların daha səmərəli istifadə olunduğunu və gəlir gətirən fəaliyyətlərin 

intensivləşdiyini göstərir. 

2. İşçi heyətinin sayı cüzi artmışdır: Bu artım sektorun əmək bazarındakı mövqeyinin 

nisbətən gücləndiyini və yeni iş yerlərinin yaradıldığını ifadə edir. 

3. Əsas kapitala yönəldilən investisiyalarda əhəmiyyətli artım müşahidə olunur: Bu 

tendensiya sektorda infrastrukturun modernləşdirilməsi və genişləndirilməsi məqsədilə 

həyata keçirilən investisiya siyasətini əks etdirir. 

4. Əsas fondların iqtisadiyyata nisbəti azalmışdır: Bu azalma, mövcud aktivlərin 

köhnəlməsi və ya digər iqtisadi sahələrdə investisiya artımının nəqliyyat sektoru ilə 

müqayisədə daha sürətli baş verməsi ilə əlaqədar ola bilər. 

       Son on ildə nəqliyyat sektorunun iqtisadiyyatda xüsusi çəkisi bəzi istiqamətlər üzrə 

artmışdır. Xüsusilə, əlavə dəyər, xalis mənfəət, işçi sayı və əsas kapitala yönəldilən investisiyalar 

sahəsində nəzərəçarpan yüksəliş müşahidə olunur. Əsas kapitala investisiyalardakı əhəmiyyətli 

artım, sektorun gələcəkdə daha rəqabətqabiliyyətli olması və müasir infrastrukturla təchiz 

edilməsi istiqamətində mühüm addımlar atdığını göstərir [3; 5; 7]. Digər tərəfdən, əsas fondların 

nisbətindəki azalma ehtimal ki, aktivlərin yenilənməsi və digər sektorların sürətli inkişafı ilə 

əlaqədardır. Ümumilikdə, Azərbaycan iqtisadiyyatında nəqliyyat sektorunun xüsusi çəkisi 

inkişaf meyli göstərir və sektorun perspektivləri ümidverici dəyişikliklərlə müşayiət olunur. 

      Azərbaycanda nəqliyyat sektorunun problemləri  

      Azərbaycanda nəqliyyat sektoru ölkə iqtisadiyyatının inkişafında və regional inteqrasiyada 

strateji rol oynayır. Lakin bu sahənin tam potensialının reallaşdırılması üçün bir sıra struktural, 

idarəetmə və texnoloji maneələrin aradan qaldırılması vacibdir [3; 8]. Nəqliyyat sektorunun 

inkişafını ləngidən əsas problemləri aşağıdakı istiqamətlər üzrə təsnif etmək mümkündür: 

Əlavə dəyər Xalis mənfəət  İşçilərin orta 

illik sayı

Əsas fondlar Əsas kapitala 

investisiyalar

6 5,4
8,4 8,3

13,8

6,2 6,3
8,7

6,9

25,4

2015 2023

 İnfrastruktur Problemləri 

• Yol və dəmir yolu şəbəkəsinin köhnəlməsi – Mövcud infrastruktur bəzi hallarda yüksək 

trafik axınına və müasir texnoloji tələblərə uyğun gəlmir. 

• Liman və hava nəqliyyatı imkanlarının məhdudluğu – Mövcud texniki avadanlıqlar və 

xidmətlər beynəlxalq standartlara tam cavab vermir. 

 Maliyyə və İnvestisiya Çətinlikləri 

• İnvestisiya çatışmazlığı – İnfrastruktur layihələrinin və yeni texnologiyaların 

maliyyələşdirilməsi üçün kifayət qədər yerli və xarici investisiya cəlb olunmur. 

• Büdcə prioritetlərinin dəyişməsi – Nəqliyyat sektorunun inkişafına yönəldilən maliyyə 

vəsaitləri digər sahələrlə rəqabət aparır. 

 İdarəetmə və Planlaşdırma Çətinlikləri 

• Bürokratik maneələr – Qanunvericilikdəki qeyri-müəyyənliklər və administrativ 

prosedurlar layihələrin icrasını ləngidə bilər. 

• Əlaqələndirmənin zəifliyi – Dövlət qurumları, özəl sektor və beynəlxalq təşkilatlar 

arasında səmərəli koordinasiya mexanizmlərinin olmaması müşahidə edilir. 

 Texnoloji və Rəqəmsallaşma Problemləri 

• Modernizasiya proseslərinin ləng getməsi – Rəqəmsal həllərin və yeni texnologiyaların 

tətbiqi kifayət qədər sürətlə həyata keçirilmir. 

• Təhlükəsizlik və informasiya sistemlərinin zəifliyi – Rəqəmsal təhlükəsizlik və müasir 

məlumat sistemlərinin inteqrasiyası çətinliklərlə müşayiət olunur. 

   Nəqliyyat sektorundakı çətinliklərin əsas səbəbləri aşağıdakı amillərlə izah edilə bilər: 

• İnfrastrukturun köhnəlməsi – Sovet dövründən qalan bəzi obyektlər müasir standartlara 

cavab vermir. 

• İqtisadi transformasiya – İnkişaf və qloballaşma fonunda keçid dövründə infrastrukturun 

yenilənməsi və modernləşdirilməsi yetərincə sürətlə həyata keçirilməmişdir. 

• Maliyyə resurslarının məhdudluğu – Özəl sektorun iştirakının az olması və yerli 

investisiya axınının zəifliyi innovativ layihələrin reallaşdırılmasını məhdudlaşdırır. 

• Büdcə planlamasında qeyri-stabil prioritetlər – Dövlət maliyyəsinin müxtəlif sektorlar 

arasında bölüşdürülməsi nəticəsində nəqliyyatın modernləşdirilməsinə ayrılan vəsait 

kifayət etmir. 

• Normativ çərçivənin uyğunsuzluğu – Hüquqi maneələr və mürəkkəb prosedurlar 

innovasiyaların tətbiqini əngəlləyir. 

• Koordinasiya mexanizmlərinin zəifliyi – Dövlət və özəl sektor arasında sinxronizasiya 

mexanizmlərinin olmaması layihələrin icrasına mənfi təsir göstərir. 

• Rəqəmsal texnologiyaların ləng tətbiqi – Avtonom nəqliyyat sistemləri və digər müasir 

texnoloji həllərin inteqrasiyasında gecikmələr müşahidə edilir. 

• Təhlükəsizlik standartlarının aşağı səviyyədə olması – Nəqliyyat infrastrukturunun idarə 

edilməsində müasir təhlükəsizlik tədbirlərinin tam tətbiqi mümkün olmur. 

        Nəticə  

        Azərbaycanda nəqliyyat sektorunun inkişafı qarşısında duran problemlər kompleks xarakter 

daşıyır və onların həlli yerli və beynəlxalq təcrübələrin inteqrasiyasını tələb edir. İnfrastrukturun 

modernləşdirilməsi, maliyyə resurslarının artırılması, idarəetmə mexanizmlərinin 

optimallaşdırılması və texnoloji yeniliklərin tətbiqi ölkənin regional və qlobal inteqrasiyasını 

gücləndirəcək. Bu istiqamətdə dövlət, özəl sektor və beynəlxalq təşkilatlar arasında sıx 

əməkdaşlıq vacibdir. Həyata keçiriləcək islahatlar təkcə nəqliyyat sektorunun deyil, bütövlükdə 

ölkənin iqtisadi və sosial inkişafının davamlılığı üçün əhəmiyyətli olacaqdır. 

